
La collavuraziun tranter la CUMINANZA GRISCHUNA
DA LAVUR CUDESCHS PER LA GIUVENTETGNA e la

LIA RUMANTSCHA

L'onn 1967 ha la Lia rumantscha (LR) mess ensemen ina glista cun tut ils

cudeschs per giuvenils ch'existevan da lez temp en rumantsch. Quai è succedi

sin proposta da la CUMINANZA GRISCHUNA DA LAVUR CUDESCHS PER LA

GIUVENTETGNA (CGCG). La glista da l'onn 1967 mussa 17 titels da cudeschs

e 39 différents carnets da l'Ovra Svizzra da lectura per la giuventetgna (OSL/

SJW). Sin fundament da quest prim inventari da la lectura rumantscha per la

giuventetgna ha la CGCG silsuenter sustegnì per insaquants onns l'ediziun da

cudeschs rumantschs per giuvenils. Ils contacts tranter la CGCG e la LR existan

pia davent da la fundaziun da quella fin il di dad oz. Adina puspè han gì lieu

sentupadas tranter represchentants d'omaduas organisaziuns per discutar
cavart propagaziun ed acziuns cuminaivlas a favur dal bun cudesch per la

giuventetgna rumantscha.

Co sa preschenta la purschida da cudeschs
rumantschs oz?

L'iniziativa considerabla da nossas uniuns affiliadas ha pussibilità da realisar in

grond dumber da cudeschs d'uffants ils davos onns.



Tar cudeschs illustrads e cudeschs per ils prims onns da scola è l'elecziun
cuntentaivla, dentant manca il cudesch per il giuvenil da 12 fin 17 onns
bunamain cumplettamain en la purschida rumantscha. En quest sectur, ch'è

vegni negligi fin oz, è anc da far blera lavur sehe nus vulain che giuvnas e

giuvens lectur(a)s chattian la via tar lectura rumantscha era pli tard, suenter lur

temp da scola.

Ord quest motiv èsi fitg impurtant che la Lia rumantscha, sco chasa editura
rumantscha, stettia en stretg contact cun las bibliotecas da las regiuns e

cunzunt era cun ils scolasts, per savair tge ch'ils uffants legian gugent. Impuls
davart dals lecturs da mintga vegliadetgna èn la basa per cumponer noss

Programm d'ediziun. Natiralmain na vulain nus betg translatar sulettamain
cudeschs ord il tudestg. Interessant èn texts originals rumantschs, che raquin-
tan dal mund real, cun il quai er'in uffant rumantsch sa po identifitgar.

Perquai in appel a tut ils/las scribent(a)s ed educatur(a)s: la litteratura
rumantscha ha basegn d'ovras per giuvnas e giuvens da 12 enfin 17. Quels

onns decidan, sch'in giuven lectur daventa era in lectur creschi.

Bibliotecas - ina necessitaci per la promoziun
da la lectura

Era en il mund modern d'apparats electronics, dals meds da massa è e resta

il cudesch il pli impurtant med d'infurmaziun e scolaziun. Tut quai che car-

stgauns han pondera, stgaffì, elavurà e vivi durant millis e millis onns è registra

en cudeschs.

Independent da l'entira tecnica porscha il cudesch tuttas infurmaziuns.

Dentant ston ins tschertgar sappientivamain «l'aventura» leger, ma i pretenda

engaschi e conflict spiertal. In engaschi che sto vegnir promovì en scola.

Servetschs da la LIA RUMANTSCHA

Tar la fundaziun d'ina biblioteca nova pon las bibliotecas publicas e quellas da

scola retrair gratuitamain en lur idiom tut las ediziuns da la Lia rumantscha.
Las uniuns affiliadas da la LR (Uniun dals Grischs, Romania, Renania ed

Uniun rumantscha da Surmeir) sco era bleras chasas edituras privatas offere-
schan a bibliotecas cundiziuns spezialas per la cumpra da cudeschs. En il decurs

dals davos onns ha la LR edì différentes publicaziuns per l'adiever pratic en

bibliotecas, p. ex.

manuals: Il vocabulari per bibliotecas da Tista Murk
en las quatter linguas naziunalas svizras
// mussavia per bibliotecas da Tista Murk
elavurà sin basa da publicaziuns e manuals SBB, BPS e GLB

material: - tastginas da lectur

- tezlas da scadenza

- cartas da lectur

- cedels per ils blocs da signalaziun

- cartas d'admoniziun

- plaçât «ils champs spezifics da nossa biblioteca»

- fegls d'inscripziun
E.A./F.C.

Valaivla enfin:

CARTA DA LECTURS fr.
Cun questa carta pon ins retrair 20 toms. Ella è adina da
purtâr cun sai.
Termin d'emprest maximal 1 mais, numnadamain enfin al pli
tardi

